
Usah ganggu 
hasrat kerajaan 
bela nasib rakyat 
miskin di bandar
Kuala Lumpur: Perdana Men- 
teri, Datuk Seri Anwar Ibra­
him mengingatkan pelbagai 
pihak supaya tidak mengang- 
gu hasrat kerajaan membantu 
golongan miskin di bandar, de- 
ngan menganjurkan perhim­
punan bagi membantah Rang 
Undang-Undang (RUU) Pem- 
baharuan Semula Bandar 
(PSB).

Beliau berkata, usaha yang 
dilakukan kerajaan menerusi 
penggubalan RUU itu bertuju- 
an membela nasib rakyat mis­
kin yang sekian lama terpaksa 
menetap di flat usang dan daif 
dengan satu bilik dan satu bilik 
air, di Kuala Lumpur.

“Kita nak gunakan un- 
dang-undang ini untuk ba- 
ngunkan semula supaya orang 
Melayu di bandar. Kuala Lum­
pur umpamanya tidak hidup 
merempat, setelah 50 tahun, 60 
tahun macam itu juga. Satu ka- 
mar (tapi) ditentang, nak buat 
perhimpunan.

“Saya nak beritahu mereka, 
jangan cabar kita. Kita nak bela 
nasib orang miskin, majoriti 
Melayu, sebahagian kecilnya 
India dan ada juga Cina, tapi 
kamu nak ganggu.

“Kalau dia buat himpunan, 
kita boleh buat perhimpunan 
satu stadium untuk pertahan- 
kan dasar membela nasib 
orang Melayu,” kata Anwar

ketika merasmikan Wakaf 
MARA MADANI di sini sema- 
lam.

Perdana Menteri turut mem- 
bidas sikap pihak yang menen- 
tang rancangan pembangunan 
semula itu terutama yang 
menggunakan nama parti Me­
layu dan Islam.

“...dan yang menentang ni 
orang Melayu, guna atas nama 
parti Melayu, parti Islam. Apa 
dia pernah cadang untuk to- 
long Melayu? Tidak ada, atau 
cadang nak dilakukan untuk 
membela nasib Melayu miskin 
di bandar? Tidak ada.

“Sebab itu kita usulkan (ran­
cangan pembangunan semula 
bandar). Kalau nak ditegur, (si- 
lakan) tegur. Nak bagi panda- 
ngan tambahan, silakan. Teta- 
pi jangan khianati usaha kita,” 
katanya.

Anwar seterusnya mengula- 
ngi Rang Undang-undang PSB 
yang dicadangkan untuk diben- 
tang di Parlimen kelak tidak 
akan mengubah status tanah 
yang terbabit, termasuk hak 
milik strata.

Sebelum ini beberapa media 
melaporkan Pemuda PAS ber- 
cadang untuk menganjurkan 
himpunan besar-besaran bagi 
membantah cadangan keraja­
an memperkenal Rang Un- 
dang-undang itu.

